
	సీ.	
వెడఁదయురంబున నెడమభాగంబునఁ జలువపుట్టిండ్లకొమ్మలు చెలంగ

మడుగుఁబాన్పును గేళికడియంబునై గాడ్పుప్రత్తిలక్కయునైనప్రాణి దనరఁ

బ్రబలనాభీజటాపటలాంచలంబులఁ గమలంబులొకరెండు కాంతి మీఱ

నొఱపైన సాంబ్రాణియును ముద్దుగొడుకునై యనురాగమున వినాయకులు మెలఁగఁ

బంచజనసింహశరభరూపములు దాల్చి, ప్రాణమును మేనుఁబోలెనున్నట్టి మీకు

వందనంబును నతినమోవాక మంజ, లియును గావింతు నాదిమలేఖులార.

	వ.	
అని యిట్లు నృసింహశరభరూపంబులు ధరియించిన కాంచనాంబరపంచవద

నులకు విరించి వందనంబు లందంద కావించి వెండియు నిట్లనియె.

	గీ.	
ప్రజలఁ బ్రోచుపనికి బద్ధకంకణు లైన, యఖిలమయులు మీర లాగ్రహమున

మేరమీఱి పోరు కారణంబునఁ దమ్మి, యాకుమీఁదినీర మయ్యె జగము.

	శా.	
భూమికంటకు లైన దైత్యవరులం బోనీక శౌర్యక్రియా

సామగ్రి న్ములుచూపు వారిశిరము ట్చక్కాడి యుక్కెక్కి యు

ద్ధామఖ్యాతిఁ జెలంగుట ల్విడిచి భూతశ్రేణి భీతిల్లఁగా

నీ మేరిద్దఱుఁ బోరుట ల్తగునె లక్ష్మీశా యుమావల్లభా.

	క.	
మీరిరువురు భువనావన, కారణములు మీర లిట్లు గదిసి పెనఁగిన

న్నేరుచునె సర్వకర్మ, ప్రారంభము చక్క నిలువఁ బ్రకృతిస్థంబై.

	గీ.	
ఈతమోవికార మేటికి మీకు మీ, నామపఠనమాత్ర నరులకెల్లఁ

జిక్కువడిన మనసుచీఁకట్లు వాయంగఁ, దెలిసికొనుఁడు మీప్రదీప్తమహిమ.

	క.	
ఎదిరినపగ మీలోపల, ముదిరినయది లేదు లోకములు గూఁకలిడం

గదనము సేయఁగఁ దగునే, మదనజనక మదనదమన మానుఁడు గినుకల్.

	సీ.	
కైటభమధుశిరఃఖండనావక్రంబు చక్రంబు తేజ మసహ్యతరము

లోలకాలానలాభీలానసం బైన శూలంబు జనమనశ్శూలగదము

గావున నివి రెండుఁ గదనజయాకాంక్ష మీరు ప్రయోగింప మేర లణఁగు

నావిన్నపము విని ననుఁ జాల మన్నించి యుపసంహరింపుఁ డీయుగ్రసాధ

నముల నని నల్వ ప్రార్ధింప నలిననేత్ర, ఫాలనేత్రులు తమపూఁచిపట్టియున్న

యాయుధంబులు క్రమ్మఱునట్లు సేయ, భూతజాలంబు సంతోషమునఁ జెలంగె.

	వ.	
ఇ ట్లుపసంహృతాయుధం బై యాయోధద్వయంబు.

	క.	
కర్పూరదీపకళికల, నేర్పునఁ దమయంత నుడిగి నిర్మలకాంతుల్

దర్శింప శాంతిమయహృ, ద్దర్పణమై నిలిచె భువనతాపము నుడిగెన్.

		 ఈ పేజీలో చివరి మార్పు 18 ఫిబ్రవరి 2021న 20:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

